[image: image1.png]Comité de Defensa
de Monte Galego




Informe do Comité de Defensa do Monte Galego para a Comisión de estudo sobre as causas e consecuencias dos incendios forestais

Parlamento de Galicia

5 de outubro de 2006


        A elaboración deste informe foi coordinada por Xosé Santos Otero

Sr. Presidente, señores e señoras comisionados:

Meu nome é Xosé Santos. Son traballador forestal e veño en nome e representación do Comité de Defensa do Monte Galego (CDMG), organización integrada por organizacións de defensa da natureza, organizacións políticas, organizacións sindicais, organizacións veciñais, persoas a titulo individual, propietarios forestais…

Antes de comezar a exposición, quero deixar claro que o que trato de transmitir é o sentir e as demandas da organización que confiou a súa representación na miña persoa, sentir e demandas que por suposto tamén fago miñas.

Comparecemos na casa onde reside a Soberanía do Pobo, co firme proposito de atopar algo de luz diante do máis grave problema medioambiental que sofre o noso país dende fai máís de tres décadas. 

Nun primeiro momento permítanme dous consellos:

_ Fuxan e fuxamos de análises simplistas que en nada axudan a clarexar a triste realidade dos incendios forestais en Galicia, nin a por en marcha solucións de futuro. 

_ Fuxan e fuxamos de xeneralizacións, que perxudican e teñen perxudicado directamente a colectivos concretos, xeneralizacións por outra banda que só sirven para agochar a realidade, evitar responsabilidades ou desviar a atención.

Lamentamos que nesta Comisión de estudo sobre as causas e consecuencias dos incendios forestais non participe unha das organizacións políticas que forman parte deste Parlamento. 

Dende o CDMG consideramos que xa son horas de atopar canles de comunicación e consenso que remate co endemismo incendiario que ano tras ano calcina ao noso patrimonio natural.

Coido que todos e todas temos o firme e ético proposito de saber a verdade do que pasou este ano ¿e por qué non? O que ten pasado na última década “coñecer os erros do pasado para non repetilos no futuro” . Non entendemos o medo a crear unha Comisión de Investigación sobre os Incendios Forestais. Dende o CDMG sí vemos positiva a creación desta comisión, mais tamén temos claro que a investigación ten que abarcar alomenos os últimos dez anos. Unha comisión para esclarecer os feitos, os erros, para saber a verdade. 

Saben vostedes ben que o monte, os ecosistemas forestais son un ser vivo totalmente indefenso contra o que é moi doado atentar. Este patrimonio natural indispensable para a vida sobre a Terra está pagando inconcebiblemente, con total insensibilidade e premeditación, unha boa parte das miserias da nosa sociedade.

Ata o de agora todos e todas esquecemos o noso deber de conservar o que temos e a obriga moral de facerllo chegar as vindeiras xeracións, como pouco, da mesma maneira que o fixeron os nosos devanceiros.

Os incendios forestais son en Galicia un feito demasiado habitual, un problema enquistado e case endémico, que afecta a comarcas enteiras. Sinistros que destrúen ecosistemas únicos, riqueza forestal, paisaxe, perda de biodiversidade, atractivo turístico, erosión, perda de solo, inundacións, contribución ao cambio climático global…perdas de todo tipo polo estrago dun dos recursos estratéxicos dende o punto de vista económico, ecolóxico e social para o conxunto do país. 

Os incendios producidos no ano 2006, puxeron de manifesto unha vez máis o fracaso da política forestal e de  loita contra os incendios. Este fracaso abrangue ao conxunto da sociedade, por ben que a responsabilidade recaia, como é natural, en quen goberna e aplica a política forestal: a Xunta de Galicia.

Os planos INFOGA deseñados no 1990 lévanse aplicando, con insignificantes variacións, ao longo dos últimos dezasete anos. Investíronse neles miles de millóns de pesetas, centos de millóns de euros e a situación segue sendo a mesma, por non decir que peor. 

Dezasete longos anos de fracasos por mor dunha estratexia equivocada na que se primou a extinción fronte ao necesario e imprescindible equilibrio entre a prevención e a extinción (cómpre realizar traballos preventivos integrais e permanentes durante todo o ano). Non se deben concentrar practicamente tódolos medios técnicos e humanos nun breve período de tempo, tempada de máximo risco de xullo a setembro, os lumes non teñen data no almanaque, non se pode confiar na sorte e despois deixarnos levar polos “apuros bobeiriles” do verán. 

O novo modelo debe de enfocarse a evitar que o lume se produza para non ter que apagalo “o mellor incendio é aquel que non existe” sabemos onde comezan os lumes mais non sabemos a onde poden chegar nin cales poden ser as súas consecuencias.

Fronte aos sucesivos e sistemáticos fracasos, e dado o impacto que o tema xera na opinión pública (impacto que, por outra banda, se esvae coa chegada das primeiras choivas do outono, e ata o verán seguinte todos esquecemos este problema), os Gobernos galegos, hata hoxe, lonxe de realizar unha análise obxectiva dos resultados e de buscar alternativas, afanáronse en ocultar a realidade, negando información, terxivensándoa ou creando teorías exculpatorias polo demais nunca demostradas (adversidade climatolóxica, abundancia de pirómanos, mafias organizadas, móbiles político-ideolóxicos e un longo etcétera), todo isto co interese de que o problema non saira a relucir diante da opinión pública con toda a súa gravidade e dimensión, á espera de que pase a situación e, gracias á feble memoria colectiva, se esqueza o problema.

Dende o CDMG alegrámonos de que o novo Goberno cambie de actitude fuxindo da liña de pensamento único imperante ata o de agora, que busque canles de diálogo e se busquen solucións onde este integrada o conxunto da sociedade. 

Neste Parlamento, o pasado día tres de outubro, o Sr. Presidente da Xunta de Galicia comprometeuse a  Elaborar un “Pacto Galego en Defensa do Monte e Contra os Incendios Forestais”, pacto no que se integrarian tódolos axentes sociais. O día catro, despois do debate sobre o estado da autonomía, todo indica a que por fin hai un principio de acordo dos grupos parlamentarios para consensuar a política forestal. 

Esperamos que a promesa, e o consenso necesario para diseñar unha nova política forestal se leve a cabo de forma inmediata, queremos lembrar que as cousas no irían igual de haber posto en marcha a seu debido tempo as medidas consensuadas e apoiadas por unanimidade no seu día na casa que hoxe nos acolle: Acordos do Parlamento de Galicia, por unanimidade, sobre incendios forestais do ano 1989 e posterior Declaración de Santiago.   

A planificación da política forestal e de loita contra os incendios precisa da colaboración de toda a sociedade a través dos distintos axentes sociais e moi especialmente dos que, pola súa proximidade ao terreo, pola profesión ou por vocación, teñen xa unha estructura de funcionamento estable. Noutros territorios da Unión Europea existen incluso mecanismos de consulta con comités creados por distritos ou bisbarras, onde se dialoga e se discute cos representantes da cidadanía (os sindicatos, as organizacións de defensa da natureza, as empresas, os propietarios forestais, universidades…) a forma de xestión dos bosques, da loita contra os incendios e a conservación dos ecosistemas, despois de ouvir as partes e cando se poñen en marcha as accións consensuadas e acordadas. Dende o CDMG consideramos que este debe ser o camiño a coller de agora en adiante en Galicia.

EVOLUCIÓN DOS INCENDIOS en GALICIA

   Dende o CDMG consideramos que debemos de facer un pequeno análise da historia máis recente pola que teñen pasado os nosos montes.

   Dacordo coas cifras oficiais publicadas polo antigo ICONA, pola actual Dirección Xeral de Conservación da Natureza do Ministerio de Medio Ambiente os dados da Propia Xunta de Galicia, demóstrase que as porcentaxes do total de incendios e superficie queimada no Estado español que corresponden a Galicia no período “antes  de Fraga” non difiren significativamente dos dezaseis anos posteriores “con Fraga”. E os dados do ano 2005, así como os provisionais do ano 2006 volven facer ocupar a Galicia o primeiro posto tanto polo número de incendios, pola superficie afectada, pola perda de vidas humanas, polas perdas económicas como por todólos efectos colaterais que supoñen e carrexan os lumes forestais.

   Son xa catro décadas de fracasos na política forestal e de loita contra os lumes. Patrimonio Forestal do Estado, ICONA, primeiros anos da Autonomía, dezaseis anos de Gobernos Fraga e comezo do novo Goberno bipartito.

   Miles de millóns de Pesetas, centos de millóns de Euros investidos a súa maior parte en extinción; mais a problemática dos incendios forestais continúa exactamente igual, porque non houbo ata o de agora vontade nen coraxe política para atacar realmente a raíz do problema.

Cada ano estamos a sufrir uns 10.000 sinistros nos ecosistemas forestais. Dende 1988  producíronse en Galicia, segundo datos oficiais, arredor de 140.000 incendios que queimaron unha superficie superior ao medio millón de hectáreas, das cales arredor de 200.000 eran arboradas. 

A partir do ano 1995 acádanse niveis alarmantes no número de incendios: un incendio por cada dous quilómetros cadrados de superficie forestal, cando a media estatal se sitúa nun incendio por cada 25 quilómetros cadrados. Así, Galicia, contando co 7,7-11% da superficie forestal do Estado, soporta o 45 % de tódolos incendios e o 30 % da superficie queimada estatal é galega. ¼ parte dos incendios producidos na Unión Europea.

* Os dados de superficie relativa depende da fonte onde se consulte a información.
* Na Unión Europea prodúcense unha media de 45.000 incendios forestais ao ano.

Datos de superficies e número de incendios en Galicia con respecto ó Estado segundo dados oficiais:

_
1997
64 % dos incendios



29 % da superficie afectada

_
1998
59 % dos incendios



37 % da superficie afectada

_
1999
48 % dos incendios



15 % da superficie afectada

_
2000
60 % dos incendios



35 % da superficie afectada

_    2005…………50% dos incendios

       ……………...33% da superficie afectada

Frecuencia de incendios en Galicia segundo dados oficiais

_  1970-1974
   1118 incendios/ano

_  1985-1989
   4624 incendios/ano

_  1990-1994
   6328 incendios/ano

_  1995-2000
10.000 incendios/ano

_  2000
12.672 incendios/ano

_  2004……………..10.618 incendiois/ano

_  2005……………..11.973 incendios/ ano

_  2006……………..arredor de 9000 incendios

Superficie afectada nos últimos anos segundo dados oficiais

_  1997
27.748 ha

_  1998
48.064 ha

_  1999
10.476 ha

_  2000
44.809 ha

_  2002……………..26.125 ha.

_  2003……………..19.819 ha.

_  2004……………..19.819 ha.

_  2005……………..57.442 ha.

_  2006……………..85.000 ha.

No verán no territorio galego hai periódos nos que se produce unha media de 40 a 50 incendios por día, días nos que se chegan a contabilizar máis de 300 incendios, comarcas con 25-30 lumes por xornada. Cada vez que pasan de 10 a 20 días sen chover, sexa ou non verán, dispárase de forma alarmante, o número de lumes, a superficie calcinada e os efectos destes sinistros nos montes.

Se a estes arrepiantes datos lle engadímos as máis de 250.000 autorizacións, media ao ano, de queimas concedidas polos Servizos Forestais da Xunta, e tendo en conta que moitas destas queimas “controladas” se descontrolan e producen grandes incendios que afectan a zonas boscosas e ecosistemas de gran valor ecolóxico; se por riba para conceder estas autorizacións oficiais de queimas non se ten en conta a pendente do terreo, a época de apareamento e cría da fauna, se existe ou non flora protexida, risco de erosión... Os danos medioambientais os ecosistemas multiplicanse exponencialmente.

Queimárose legalmente mesmo zonas de alto valor ambiental durante invernos e a primaveiras para, teoricamente, prever os incendios de verán (O Xurés, O Courel, Os Ancares, Barbanza, Xistral, As Trevincas, a Serra de San Mamede, a de Queixa...). Como exemplo destas prácticas inxustificadas podenos servir o ocurrido no ano 2000 no Macizo Central Ourensán, concretamente na Serra de San Mamede, nunha zona que é cabeceira da bacia hidrográfica do río Atnoia: 

“Queima concedida pola Delegación de Ourense, directamente polo Delegado, oficialmente para dez hectáreas, a queima calcinou 150 hectáreas na primaveira (en plena época de cría e apareamento, con altas temperaturas e humidade relativa baixa, nunha zona cun plano elaborado polo Servicio de Medio Ambiente para a recuperación da charrela, cando nesas datas na provincia ourensá se producían diariamente máis de cen incendios). Nestas queimas arderon bosquetes de acivros, carballos, bidueiros, zona de forte pendente, con afloramentos rocosos, solo moi degradado… O Delegado de Medio Ambiente de Ourense xustificou esta actuación dicindo: …é un plan piloto para a creación de pastos para os gandeiros da zona… Ao longo do verán, multitude de incendios, todos eles intencionados, calcinaron outra boa parte da serra”.

Dacordo cun informe do SEPRONA, os incendios catalogados oficialmente como modelo (lume-pastos) son a causa en Galicia do 76 % da superficie queimada. No verán de 2000, o daquelas señor conselleiro de Medio Ambiente, D. Carlos del Álamo, dixo que: “superficies ocupadas por matogueiras quéimanse ciclicamente, controlada ou incontroladamente, para posteriores aproveitamentos gandeiros...” 

¿Como é posible entón que podendo dispor de fondos Europeos FEOGA-Garantía (Regulamento CEE 2078/92) para a realización de programas agroambientais, rozados selectivos, a Xunta de Galicia non executara ningún programa deste tipo no período 1993-99, e que para o período 2000-06 tampouco se solicitara por parte do Goberno de Galicia á Comisión Europea ningún programa agroambiental para evita-lo uso tradicional do lume e favorece-la saída de pastos mediante métodos menos lesivos para o medio?

No verán do ano pasado o Instituto de Economía e Xeografía do (CSIC) presentou un traballo onde se realizaba un análise de datos históricos sobre o porcentaxe de incendios provocados pola actividade humana en distintos territorios do Estado español (1968-2003). As conclusións do estudo é que en Galicia o 99,14% dos incendios forestais son producidos por actividades humanas.  

Oficialmente estamos e estivemos inmersos no fomento da cultura do lume no canto de buscar solucións e alternativas que, como sabemos, existen e se poñen en práctica noutras comunidades autónomas e noutros territorios do noso contorno.

Eficacia

Cando os dados son bós o éxito débese a boa política forestal deseñada polo Goberno de turno, mais cando os dados son malos inmediatamente trátase de buscar chivos expiatorios e teorias exculpatorias. A realidade e que os dados en Galicia nunca foron bós, as diferencias entre un ano e outro sempre se deberon máis os condicionantes meteorolóxicos que o bó funcionamento das políticas forestais e de loita contra os incendios. Como exemplo expomos os seguintes dados:

“Os dados non deixan en bó lugar o enfoque triunfalista da Administración; os indicadores de eficacia (superficie media queimada por incendio) amosan unha forte fluctuación, dependendo moito das condicións meteorolóxicas do ano. Así, en 1997 o índice de eficacia foi de 1,93 hectáreas por incendio; en 1998 houbo un descenso na eficacia do 93 %, pasando a unha media de 3,72 hectárea por incendio; no ano 1999 a superficie media queimada foi de 0,28 hectáreas.
Os dados do ano 2000, segundo o manifestado polo conselleiro de Medio Ambiente o 24 de outubro no Parlamento galego, deixarían a eficacia nunha media de 3,5 hectáreas por incendio”.

Tempo de reacción, no último lustro unha media de 21 minutos, no ano 2006 e sobre todo a partires de primeiros de agosto o tempo de resposta incrementouse a incluso 25 minutos, un 19% máis lentos os medios de extinción que nos anteriores anos. Coas seguintes argumentación demóstrase o por qué da fluctuación tanto do tempo de reacción como do posible incremento da superficie queimada por incendio:

 1º.- O incrementarse o número de incendios, número de focos por incendio, as zonas afectadas en boa parte urbanas e periurbanas os desprazamentos dos Servizos Forestais tamén son moito máis grandes, ao ter que atender a tantos conatos, focos simultáneos, con incendios que afectan a núcleos de poboación, granxas, parques empresariais… disminúe considerablemente o tempo de reacción, por imposibilidade material e humana de atender a todólos frentes abertos e polas propias prioridades que sinala o INFOGA e a propia Resolución de Protección Civil.   

2º.- Ao non ter elaborado un Plano de Emerxencias adaptado aos tempos actuais, ao non ter elaborado o mapa de medios e recursos, ao non ter establecido as isocrónas, ao non ter bases de medios terrestres localizadas estratexicamente…estes factores influen directamente na infrautilización de medios que existen mais non se usan e os tempos de resposta non son os axeitados ás necesidades.

3º.- Tamén se debe de estudar o motivo polo que en moitos casos se alongou tanto o tempo de reacción e o por qué da tardanza, especialmente dos medios conveniados coa Xunta, en chegar aos sinistros que se lles comunicaban. O tempo de reacción, a rapidez en acudir a unha alarma e imprescindible para a súa axeitada xestión e o seu rápido control, factores esenciais en calquer servizo de emerxencia.  

Coa actual política de extinción da Xunta de Galicia conséguese relativamente reducir a superficie queimada por lume, como se dicía antes, todo elo en función dos condicionantes meteorolóxicos. Mais ao non se atacar as causas estructurais polas que se producen os incendios e non ter establecida unha organización adaptada as necesidades actuais, ao non lograrse diminuir o número de sinistros. Apostamos todo a unha carta, a extinción, a eficacia queda condicionada ao comportamento dos distintos elementos que interveñen nos lumes forestais e á sorte.

QUÉ PASOU NO VERÁN DE 2006

Tendo en consideración os dados facilitados anteriormente así como a historia máis recente dos montes galegos. Nos últimos anos houbo episodios de crise relacionadas cos incendios forestais parellas as deste ano. Podemos lembrar o que pasou no 1998 no Val do Limia-Serra do Xurés, no 2001 na Bisbarra de Valdeorras, no 2005 no Val de Monterrei, o que ten pasado nos Montes de Carnota…aínda que ben é certo que nunca a situación foi tan agresiva, tan concentrada no tempo e afectando a tantas zonas nos mesmos días

Consideramos que tamén é preciso recapacitar sobre o acontecido nas últimas tres décadas: ¿Por qué se chegou a esta situación limite? ¿quen é o que nos está queimando? ¿cal foi a política forestal e de loita contra incendios aplicada? ¿cómo se explica que se cheguen a producir unha media de cen incendios diarios? ¿Por qué os lumes de 2006 afectaron especialmente o eixo Vigo-Compostela-Costa da Morte? ¿Por qué este ano escomenzaón a maioría a carón das vías de comunicación e moitos lumes en zonas periurbanas e urbanas? ¿onde se investiu o diñeiro público adicado aos nosos montes nos últimos anos? Ao mellor resulta que estamos no certo dende xa fai moito tempo os que continuamente dixemos que o problema e que “gástase moito diñeiro en curar, sen saber cal é a enfermidade”. Moito diñeiro para extinción sen haber investigado as causas dos incendios, sen saber as causas antrópicas, sen preguntarnos o motivo polo qué unha parte ínfima da poboación está disposta a atentar e atenta contra o patrimonio natural.  

As inversións na política forestal en Galicia realizáronse ao chou, a colleita do sementado vímolo recollendo de maneira especial nos últimos anos.   

Consideramos que se debe destacar, posiblemente debido a súa frecuencia, que unha boa parte da sociedade está inmunizada contra os lumes forestais, mais como xustificar esa inmunidade cando se trata de responsables políticos elexidos para gobernarnos.

No ano 2006, en Ourense, a Guardia Civil de xaneiro a xullo constatou a presenza dos rexidores locais en só seis dos oitenta e seis incendios dos que realizaron atestado, curiosamente alcaldes de todas as cores políticas que gobernan o país.  

Cando se producen os incendios, sólo cabe esperar a coordinación e o bó facer dos profesionais, e pregar a que as condicións meteorolóxicas sexan favorables. Cando de verdade se pode facer algo, no resto do ano, os montes e ecositemas forestais non son noticia nin prioridade.

Ben é certo que a vaga incendiaria sufrida entre o 4 e o 14 de agosto, 11 días con 1.970 incendios concentrados en pouco tempo e pouco espazo, nas zonas costeiras, zonas urbanas e periurbanas con varios focos iniciais ao mesmo tempo. Incendios que arrasaron con 77.772 hectáreas, unha extensión equivalente ao 3,81 % da superficie total do monte do noso país. Unha superficie media queimada, neses 11 días de agosto, por incendio de 39,4 hectáreas, cifra 14 veces superior a media calcinada por incendio no periódo 1990-2004.

A vaga incendiaria deste verán demostra unha nova forma de actuar dunha parte dos incendiarios, nova tipoloxía, actuacións premeditadas co fin de causar o maior dano posible pondo en práctica estratéxias tendo en conta: hora do día, vexetación, orografía, condicións meteorolóxicas, distribución poboacional…estas ciscunstancias foron un factor determinante que condicionou a eficacia dos servizos de extinción. Mais non esquezamos que noutros anos, non con tanta intensidade e de forma tan dispersa; en bisbarras determinadas, soportáronse situacións similares. 

Debemos ter tamén en conta os seguintes factores que foron determinantes:

· Periodo longo de seca

· Altas temperaturas

· Humidade relativa moi baixa

· Vento do Nordés con moita forza

· Altísima intencionalidade

· Moitos focos secundarios

· Moitas reproduccións

A pesares do desplegue de medios e recursos, humanos, técnicos e materiais (8.652 homes e mulleres de brigadas forestais, bombeiros, axentes forestais, pilotos de medios aéreos, técnicos, soldados, menbros de Protección Civil, labregos cos seus tractores…miles de voluntarios e voluntarias que na maioría dos casos autoorganizaronse para axudar alí onde era máis preciso), 946 vehículos, 72 aeronaves, 104 maquinas pesadas para a realización de devasas e liñas de defensa…O lume demostrou unha vez máis que a súa forza e o seu poder destructor en caso de que os elementos sexan seus aliados, os seres humanos pouco podemos facer para o seu control. Esto levanos a afirmar como xa teñen feito moitos especialistas tanto de ámbito estatal como internacional que: 

“As políticas forestais teñen que tender a evitar que o lume non se produza para non ter que apagalo” 

   Agora ben, dende o CDMG sen ser catastrofistas, tampouco imos a facer unha análise que deixe fóra situacións e actuacións que foron evidentes, fallos no operativo de prevención e extinción de incendios forestais, fallos que polo demais se veñen arrastrando nos últimos anos, entre outros:

· Inexistencia dun mapa de medios e recursos, tivemos a solidariedade doutros territorios, mais ¿Cómo é posible? que houbera Distritos Forestais onde medios materiais pertenecentes as administracións públicas locais (autobombas e maquinaria de obras públicas) non foron mobilizados para axudar. Incluso nos días de máis virulencia, tanto polo número de incendios como polos seus efectos, houbo un número importante de medios infrautilizados ou gardados nos seus garaxes.   .

· Descoñecemento dos protocolos de actuación dunha boa parte dos colectivos que participan nas labouras de prevención e extinción (INFOGA e Resolución de Protección Civil de Galicia sobre Incendios Forestais). Nos Distritos Forestais non se ten dado a coñecer o INFOGA ao persoal que integra os Servizos Forestais.

· Falla de reunións de coordinación do persoal dos Distritos Forestais (técnicos, axentes forestais, brigadas, vixiantes) reunións que tiñan que ser periódicas para crear “equipo” levar adiante a boa coordinación dos medios, establecer as prioridades de cada un dos distritos, analizar os fallos, facer propostas de funcionamento…

· Desestruturación dos Servizos Forestais, onde de forma reiterada se incumple a propia organización dos servizos, sen ter en conta as distintas categorías profesionais: por exemplo a Escala de Axentes Forestais, funcións que son de axentes realizadas por técnicos ou o revés. Brigadas forestais que non estiverón controladas por niguén dos Distritos Forestais. Brigadas de vixiancia móbil as que en todo o verán non se lles sinalou as prioridades dos lugares a vixiar, estratexias e pautas de comportamento a hora de producirse o incendio, sen vehículos de intervención rápida (vehículo con cisterna con capacidade de 500 litros de capacidade)... 

· Tempo de reacción, especialmente en caso de medios conveniados, déronse casos de moita tardanza na reacción e no desprazamento ata alarma que se lles comunicaba. 

· A falla de bases axeitadas para os medios de terra (onde estarían brigadas, autobombas…) localizadas estratexicamente para unha boa operatividade, previo establecemento das correspondentes isocrónas.

· Falla de locais axeitados e equipamento das oficiñas de Distrito e Comarcais, onde poder realizar o traballo propio dos Servizos Forestais e de atención ao cidadá. 

· Reducción dos medios, especialmente das brigadas conveniadas cos concellos, 10 na Coruña, 4 en Lugo, 8 en Ourense e 9 en Pontevedra.

Consideramos que ademáis da xestión dos medios tamén se debe de ter en conta os condicionantes socioeconómicos, estructurais e a propia xestión dos montes, dada a deixadez tanto polos propietarios como pola falla de medidas axeitadas dos Servizos Forestais oficiais, o abandono dos montes conleva a proliferación de incendios. Andando polas aldeas do país e cando se fala de monte, de inmediato hai unha frase que é a máis común e o resume todo: O monte está cheo de mato, non se pode xiquera andar por el ¡Está feito unha merda! 

Eivas detectadas: 

· Abandono do medio rural

· Usos do lume como ferramenta para a limpeza de eidos, eliminación de refuxios de animais silvestres, creación de pastos, especulación, xenrreira entre comunidades, lirotas por problemas de caza…

· Falla de limpeza e mantenemento de vías de comunicación, estradas, camiños forestais, camiños de ferro, liñas eléctricas… 

· A falla de xestión axeitada dos montes ao longo dos últimos anos.

· Presenza de masas contínuas monoespecificas, especialmente de piñeirais e eucaliptais

· Acumulación de vexetación altamente combustible en lugares que son estratéxicos como “liñas de defensa” en caso de producirse o incendio, ao non realizar os imprescindibles desbouzados selectivos.

· Ausencia de tratamentos selvícolas, ou realizados a destempo.

· Realización dos traballos de prevención fóra da época axeitada para cumplir o fin para o que son orzamentados.

· As infraestructuras de defensa contra incendios forestais deben de ser melloradas, hoxe observase unha falla de planificación na rede de dépositos de auga para o abastecemento dos medios de extinción, falla de planificación da rede de camiños forestais, faixas auxiliares, devasas, áreas cortalumes…

· Falla de convenio no sector o cal conleva unha precariedade absoluta dos medios conveniados dos concellos, sen as máis mínimas condicións salariais e condicións precarias en canto a aos dereitos laborais.

Falla de medios técnicos e materiais, ou os que están asignados están desfasados ou en moi mal estado de mantenemento. Esta situación conleva:

· Equipos de comunicación absoletos, en moitos casos falla de emisoras de banda aérea para a coordinación dos medios de terra coas aeronaves que participan na extinción, mala cobertura de parte do territorio, incumprimento por descoñecemento do protocolo de comunicacións…

· Elevado número de vehículos para o desprazamento de brigadas, axentes forestais, vehículos de extinción fóra da súa vida útil. Algún modelo demostróuse por accidentes graves noutras comunidades autónomas a súa perigosidade para a seguridade dos conductores, caso do Pegaso Halcón.

· Hai unha deficiente xestión dos recursos materiais así como falla de mantenemento e descoñecemento do seu uso, o cal infrautiliza moitas veces os medios con que se conta.

· Equipos de protección individual EPIs, casos de facilitalos moi tarde, incompletos. Debido a falla de non ter realizada a Avaliación de Riscos aínda non se conta co imprescindible e obligatorio Plano de Prevención de Riscos, esto conleva que o equipamento non sexa completo nin homologado para unha efectiva protección individual.

· Grandes diferencias de equipamento entre os medios da Xunta e os medios conveniados cos concellos.

· Falla de GPS integrados nun entorno GIS.

Falla de formación dos integrantes do operativo de prevención e extinción de incendios, indispensable para incrementar a eficacia, seguridade a protección colectiva e individual. Para lograr unha maior efectividade e calidade nas actuacións, temos detectado os seguintes problemas:

· Parte do operativo non coñece axeitadamente, nin se formou no uso dos medios materiais que se lle asignaron. Casos de autobombistas aos que non se lles deu nin a máis mínima formación do funcionamento do vehículo de extinción co que realizaba o seu traballo.   

· Falla de formación moi básica, casos de persoal tanto de brigadas da Xunta coma das conveniadas as que non se lles deron nin a máis mínimas instruccións sobre comportamento do lume, prevención, extinción… 

· A falla de formación especifica, dunha boa parte do operativo INFOGA, nos traballos de control e remate de incendios fixo que houbera moitas reproduccións. Tendo en consideración os condicionantes dos primeiros días de agosto a falla de formación incrementou considerablemente os frentes de lume nos que había que traballar por un mal control e remate.

· Moitos casos con falla de formación básica en saúde laboral e prevención de riscos. 

· Falla de cursos de dirección de extinción de incendios forestais.

· Falla de adestramento do persoal para facer frente a condicións desfavorabeis, actuacións pola noite, traballo en pendentes, tipos de vegetación, coñecemento da súa zona habitual de actuación... 

· Interpretación de mapas, orientación, tipos de combustible…en caso de desprazarse fóra da súa zona de traballo.

· Falla de formación para coordinar e dirixir as actuacións de grupos de persoas, de equipos.  

Son moitos problemas, mais a maioría de doada solución. É posible cambiar a situación se hai vontade, se priorizan as actuacións e se invirte de forma axeitada o diñeiro público. 

Para modificar a actual situación é preciso aplicar unha nova política forestal que inclúa e integre a gran diversidade de situacións ecolóxicas, económicas e sociais que existen en Galicia, unha estratexia forestal e de loita contra os lumes que teña como obxectivo fundamental o aproveitamento sostible dos recursos que nos proporcionan os montes: o mantenemento da biodiversidade, o control da erosión, do ciclo hidrolóxico…Débense sentar as bases dunha explotación e xestión racional dos ecosistemas forestais que garantan a súa conservación e a súa multifuncionalidade.  

A estructura e o funcionamento dos Servizos Forestais quedou ancorado na noite dos tempos, é preciso por a funcionar unha Administración Forestal que solucione os problemas que teñen os montes e ecosistemas forestais, unha Administración Forestal que se adapte as novas demandas da sociedade.

Dende o Comité de Defensa do Monte Galego, facemos as seguintes propostas:

DOCUMENTO DE BASES EN DEFENSA DO MONTE GALEGO

As demandas do Comité de Defensa do Monte Galego sintetízanse nos seguintes puntos:

* A posta en funcionamento do Consello Forestal Galego, na que estean integrados tódolos axentes sociais. Del sairía un órgano consultivo e representativo multisectorial, a semellanza do que ocorre nos países do noso contorno. 

O informe Bianco sobre a política forestal francesa para o século XXI lembra que: “Os programas forestais débense de executar de abaixo cara a arriba, coa participación e consenso dos sectores, institucións locais e axentes sociais implicados”. Recomendacións como a anterior tamén se recollen no VI Programa Comunitario de Medio Ambiente 2001-2010: “Ampliación do diálogo, dar a oportunidade a todos os grupos interesados a que inflúan na toma de decisións. Nestes grupos deben de incluirse aos sectores que representan intereses económicos, ás autoridades nacionais, rexionais e locais, e os grupos de medio ambiente. Canalizar a opinión do home da rúa cara os responsables políticos, participando e controlando a aplicación dos programas e a lexislación. 

Recomendacións nunca postas en práctica pola Xunta de Galicia ata o de agora.

Dende o CDMG consideramos que dentro do Consello Forestal é urxente a posta en marcha de dúas mesas de traballo:

Mesa de Traballo sobre Incendios Forestais

Mesa de Traballo sobre Política Forestal 

* Elaboración dunha Lei de Montes galega e dunha Lei de Emerxencias de Galicia. 

(VER ANEXO I)

* Un cambio na política agro-forestal, coa revision do Plano Forestal de Galicia e dos Plans de Loita Contra o Lume (INFOGA), para acada-lo consenso necesario entre tódolos grupos políticos e sociais, e en particular cos propietarios forestais.

* Dotar a Fiscalia de Medio Ambiente, que se encargue de velar pola conservación do patrimonio natural, dos medios materiais, técnicos e humanos precisos para realizar a súa laboura. Mellorar a coordinación da autoridade xudicial e a Fiscalía cos servizos forestais e as forzas de orde pública co obxecto de que a investigación e a persecución dos incendiarios sexa máis eficaz. 

Habilitar un teléfono para facilitar información sobre incendios forestais de forma anónima. 

(VER ANEXO II)
 * Facilitar á opinión pública o coñecemento da realidade, de xeito que poida reaccionar de forma positiva diante desta problemática. E preciso o emprego de satélites de teledetección para unha avaliación real do número de incendios e da superficie queimada.

* Os equipos de extinción deben  estar baixo un mando único e depender na súa totalidade da Conselleria de Medio Rural (Servizos Forestais de Prevención e Extinción de Incendios Forestais Públicos). A transferencia de parte dos equipos de extinción aos Concellos, mediante os convenios, produciu a súa descoordenación, desprofesionalización, falla de homoxeniedade dos equipos, menor eficacia e ampliación da estructura político-caciquil, ó non haber control na contratación nin equidade nos salarios percibidos.  

* Ordenación dos cultivos agrarios e forestais, mobilización das terras asignándollelas as localizacións máis axeitadas, evitando o aumento da superficie ocupada por especies de medra rápida (eucaliptos, piñeiro “radiata”,…) ao tempo que a perda de máis superficie agraria útil, parámetro no que Galicia xa ocupa o último posto da UE. Neste senso, resulta urxente elaborar planos de ordenación dos montes que contemplen os aproveitamentos agrogandeiros, compatíbeis coa existencia de matos e áreas boscosas multifuncionais. 

(VER ANEXO III)

* Posta en marcha inmediata de planos de restauración e recuperación das zonas afectadas por incendios nos últimos anos.

* É preciso implicar na conservación e protección do patrimonio natural a tódalas Consellerías do Goberno Galego e mellorar a coordenación coas Administracións públicas central e local.

* Traslado ao eido educativo dos contidos e coñocementos ambientais e fomento en toda a sociedade de valores que favorezcan comportamentos compatíbeis coa preservación e mellora do medio (campañas de concienciación e sensibilización). Cómpre formar e informar especialmente ás comunidades propietarias de montes, promovendo o sentimento de identidade positiva entre o veciño e o monte. 

(VER ANEXO IV)

* Incremento dos investimentos para a prevención, que deberían  ser superiores aos de extinción. Establecer sistemas de axuda económica (subvencións e exencións fiscais etc.) para os montes conveniados, os montes privados, montes protectores que estén orientados á conservación.

* Fomento da creación de emprego, así como a estabilidade das persoas que traballen en labores relacionados coa multifuncionalidade do monte, xa que resulta fundamental para acabar cos incendios forestais a revitalización económico/demográfica do mundo rural onde se localizan as grandes superficies dos ecosistemas forestais. Cómpre profesionalizar as tarefas de prevención, detección e extinción mediante creación de emprego fixo e con planos especificos de formación.

(VER ANEXO V)

* Control do sector forestal centrado en aspectos como a extinción de incendios, a reforestación, o aproveitamento da madeira, a caza, o pastoreo, etc., co fin de que os seus beneficios non dependan directamente do aumento do número de incendios ou da superficie afectada.

* Potenciamento de sectores industriais e empresariais que centren o seu traballo na conservación de masas forestais, no aproveitamento sostible dos montes e na prevención dos incendios.

* A promoción da certificación forestal como unha ferramenta para estimular a xestión forestal sostíbel. Neste senso, manifestamos o noso apoio ao selo FSC (Forest Stewardship Council), por considerarmos que se trata dunha certificación críbel que garante unha xestión forestal ambientalmente correcta, beneficiosa para o conxunto da sociedade e viable. 

* Seguridade e Saúde Laboral, Unha extinción eficaz require unha axeitada xestión preventiva baseada na formación, entrenamento do persoal, equipamento correcto. É preciso levar adiante programas que prioricen a seguridade e a saúde nos Servizos Forestais axeitando a súa situación aos tempos actuais.

Establecer programas de formación para todo o persoal que interven na prevención e extinción de incendios forestais

(VER ANEXO VI)

* Regulación do tráfico de vehículos a motor no espazo forestal. Planificación da rede de camiños forestais, adaptación da rede as necesidades reais. 

Moitos incendios forestais inicianse ao carón das vías de comunicación, estradas, autoestradas, camiños de ferro, camiños forestais. Moitos camiños e pistas forestais son usados polos incendiarios para cometer o seu delicto, sendo Galicia unha das poucas comunidades autónomas que non ten regulado o seu uso.

Limitar o asfaltado e formigonado de camiños en ecosistemas forestais, polo seu impacto medioambiental e por facer máis doado a entrada de persoas que atentan contra os montes.

*Voluntariado forestal, coordinación e  formación do mesmo. Regulación das súas labouras complementarias.

Consideramos que a vixiancia cumple unha función coercitiva importante na prevención dos incendios forestais e a o mesmo tempo fomenta o sentimento de participación da comunidade. Tendo en conta a catástrofe medioambiental e socioeconómica que tódolos anos producen os incendios forestais faise preciso a reacción e a autoorganización da sociedade.

Formación mínima que se debe inpartir aos voluntarios e voluntarias: 

· Formación sobre os efectos dos lumes nos ecosistemas forestais, danos producidos ao medio (erosión, perda de biodiversidade, perda da paisaxe, perdas económicas…).

· Formación sobre o comportamento do lume, situacións de risco, medios utilizados na loita contra os incendios forestais, protección individual e colectiva…

· Formación sobre conducción de vehículo todo terreo para os voluntarios que realicen as funcións de conductor.

· Formación básica sobre interpretación de planos, localización dos incendios forestais, comunicación para unha vez detectado un sinistro trasladalo de maneira axeitada a Central de Incendios.

É preciso establecer as necesidades mínimas en canto a equipamento do voluntariado. Labouras complementaris a realizar (vixiancia, concienciación-divulgación, traballos de restauración-recuperación, repoboación…). Coordinación cos Servizos Forestais das zonas a vixiar nas tempadas de risco. Creación da figura de coordinador por Distrito Forestal…

Señor Presidente, señoras e señores comisionados dende o CDMG, van a permitirme que lles faga unha última proposta: durante os días máis duros da vaga incendiaria tivemos o apoio de persoas que acudiron voluntariamente na nosa axuda, persoas de distinta ideoloxía e procedencia, unidos polo amor a natureza e a solidariedade (podíase estar a favor ou en contra de moitas cousas, mais como non estar a favor da conservación da Terra).

Traballáronse miles de horas adicadas, na maioría dos casos de forma altruista, ao conxunto da sociedade. Ogallá que non nos faga falla outra vez a súa axuda, ogallá que non precisen eles da nosa por parecidas circunstancias. 

Consideramos que dende o Parlamento se debe de promover un homenaxe a todos estes voluntarios, traballadores e traballadoras que se solidarizaron con Galicia cando máis nos fixo falla.  

Esperamos que as nosas aportacións sexan de utilidade para axudar a conservar o noso patrimonio natural. 

Non esquezamos os erros do pasado, sabemos que os incendios forestais representan un dos episodios máis tristes da nosa relación coa natureza. Sendo unha situación de extrema gravidade, despois de todo o dito, consideramos que prácticamente todo se resume en que: 

É preciso unha acción decidida, cunha base social ampla, onde as solucións deben de partir do consenso de todos os sectores implicados. 

Vencer o lume é posible, de todos e todas nós vai a depender
“Máis que nunca debemos de conservar aquilo que é fermoso. É preciso aínda carecendo de nome, de filiación, de patria, de idioma. As árbores, a paisaxe. A vida” 


Moitas grazas, Saúde e Monte

Santiago de Compostela, 5 de outubro de 2006

(ANEXO I)

PLANO DE EMERXENCIAS POR INCENDIOS FORESTAIS, CÁTALOGO DE MEDIO E RECURSOS

“Plano Operativo Integrado de Emerxencias” 

Problemas que de maneira resumida se atopan os medios de extinción a hora de intervir nos lumes forestais:

_ Non existen reunións de coordinación dos distintos medios que interveñen en cada Distrito Forestal (técnicos, axentes forestais, brigadas forestais, autobombistas, vixiantes fixos e móviles…). 

_ Cada colectivo usa unha terminoloxía distinta.

_ Cada colectivo (bombeiros, brigadas forestais, protección civil…) usaba as súas s propias comunicacións; incompatíbeis unhas con outras.

_ No está establecido un sistema capaz de expaderse ou contraerse dacordo coa situación da emerxencia.

_ No existen Planos de acción consolidados.

_ No se establecen  instalacións auxiliares para la Dirección de emerxencias en caso de Grandes incendios “Posto de Mando Avanzado. 

1º Plano INFOGA 2006.- é importante destacar que o Plano INFOGA só é coñecido a nivel mediático, moita divulgación nos medios de comunicación da existencia dun Plano de Actuación en Incendios Forestais, mais a triste realidade é que o INFOGA non é divulgado entre o operativo de prevención e extinción de incendios forestais. Non se da a coñecer entre os integrantes de dito operativo, axentes forestais, brigadas forestais, vixiantes, autobombistas…triste se temos en conta que precisamente no INFOGA é onde aparecen claramente definidas as funcións de cada un dos integrantes do operativo de prevención/extinción. Formación-Información eixo básico para unha maior eficacia en calquer ámbito laboral .

Tódolos veráns distintos profesionais dos Servizos Forestais e doutros colectivos que colaboran na extinción de incendios forestais realizan a queixa por que a Administración non da a coñecer o INFOGA os traballadores e traballadoras que participan na campaña de verán, queixas que se teñen feito chegar aos Xefes de Distrito, Xefes de Servizo, Delegados, Director Xeral, Conselleiro, o silenzo ata o de agora ten sido a resposta. 

Tristemente no ano 2006 producironse os mesmos feitos: non se deu a coñecer o INFOGA os profesionais que participan na loita contra o lume, nos Distritos Forestais non houbo reunións de coordinación, de planificación, de obxectivos…cada quen fixo o que se ten por costume e o que ben entendía.  

2º Resolución do 26 de xuño de 2001, Plano Especial de Protección Civil ante Emerxencias por Incendios Forestais na Comunidade Autónoma de Galicia.- estamos diante doutra norma básica para unha axeitada coordinación de emerxencias non coñecida pola ampla maioria do operativo, publicouse no DOGA, descoñecida por unha boa parte do operativo de prevención e extinción de incendios, repítese  o mesmo problema que co INFOGA. 

Terminoloxía.- a terminoloxía usada dentro dos Servizos Forestais é a que se usa no conxunto do Estado español, hai denominacións ou termos que se adaptaron a bisbarras concretas “hiperxebrismos”.

Sí é certo que é preciso facer un esforzo na formación de todo o operativo de prevención e loita contra o lume onde se estandarice a terminoloxía para evitar erros doados de subsanar.

A FAO recomenda a introducción dun “Servizo de Comando de Incidentes” que proporcione unha linguaxe común para os equipos co fin de evitar equívocos na terminoloxía.

Comunicacións.- todo o operativo de prevención e loita contra incendios, os Servizos Forestais traballan na banda de 80 Mhz. aos medios conveniados (concellos, mancomunidades, comunidades de montes, GRUMIR, Protección Civil) facilítaselle por parte da Xunta de Galicia das emisoras coa banda e as distintas canles en que traballan os Servizos Forestais en todo o territorio galego.

Sí é certo que non hai comunicación cos bombeiros urbáns, coas forzas de orde pública. Situación grave e a falla en moitos incendios da imprescindible emisora de banda aérea para a coordinar estes medios co operativo terrestre. No ano 2006 en varios incendios o Director de Extinción carecía de emisora de banda aérea así como o resto de medios de terra, situación que ademais de perxudicar notablemente a eficacia na extinción incumple normativa básica sobre comunicacións en incendios forestais e sobre seguridade.  

É importante tratar de mellorar éste apartado pois a falla de comunicación co conxunto do operativo, sobre todo en grandes incendios, crea situacións que poden levar a situacións de grave risco para a seguridade dos traballadores e traballadoras que realizan as labouras de extinción.

A falla de comunicación e de protocolos axeitados entre os distintos Servizos (Servizos Forestais, Protección Civil, Forzas de Seguridade…) produce incluso a perda de vidas humanas, moitas veces dende os Servizos Forestais tense solicitado a presenza de forzas de orde pública para sinalar un treito de estrada afectado por un lume forestal e non acude ninguén a sinalar o treito ou a cortar a vía de comunicación afectada de selo caso .

Tamén se ten recomendado a evacuación de núcleos habitados sen que nin Protección Civil nen ningún outro medio auxiliar a propia extinción do lume se teña presentado.

Exemplos: no setembro do ano 2000 durante uns días houbo un número importante de incendios no Val do Limia e no Val do Arnoia, no Alto de Allaríz (autovía Rias Baixas A-52) catro persoas perderon a vida por un choque por alcance, factor determinate a acumulación de fume dos incendios que había na zona, o treito afectado non estaba sinalado. 

No ano 2006 a morte das dúas señoras no incendio producido en Cerdedo, estrada nacional de Pontevedra a Ourense sen cortar a circulación na mesma e sen sinalar a existencia do incendio, as víctimas foron alcanzadas polas lapas. 

Plano de Acción Consolidado, capaz de expandirse ou contraerse.- eiva importante, na maioría dos casos (en máis do 90% dos lumes forestais o Director de Extinción é un Axente Forestal non contando con ningunha axuda auxiliar), o Director encargase da dirección, da recepción dos medios, da loxística, da seguridade do persoal actuante na emerxencia, da dirección dos medios aéreos caso de actuar, de organizar o avituallamento, da desmobilización…a acumulación de cometidos e a falla de protocolos de actuación fai que nalgúns casos se incurra en erros, por acumulación de funcións e de traballos, esto conleva que o persoal que dirixe a extinción de lumes soporte unha forte presión por parte dos propios medios que dirixe e da poboación afectada.

Dirección da Emerxencia, instalacións auxiliares.- nos grandes lumes é preciso contar cun Posto de Mando Avanzado-Posto Base onde se integre todo o operativo (Dirección, Staff de Mando, Operacións, Loxística, Planificación, Administración…) tódolos anos no noso país prodúcense situacións onde se ten que por en funcionamento un Posto Base para unha mellor coordinación de tódolos medios actuantes, o verán pasado de 2005 foi un claro exemplo da total falla de previsión a hora de por en marcha este operativo, sirva como exemplo o acontecido no Val de Monterrei, nos montes de Carnota…onde moitos dos medios andaban o chou desaproveitándose recursos de maneira inxustificada. 

A situación anterior produciuse de novo no ano 2006 en varios incendios que afectaron as catro provincias.

E urxente elaborar un Plano de Acción Común ou Plano Operativo Integrado de Emerxencias  para levalo adiante e axeitalo aos condicionantes do noso país, débese contar coa experiencia dos profesionais que traballan nos sectores implicados e ao mesmo tempo facer participes na elaboración do Plano Operativo ao conxunto dos axentres sociais para evitar reaccións negativas (unha das queixas que sempre se fixo do Plano INFOGA foi precisamente a sua elaboración unilateral nunha liña de pensamento único totalmente excluinte). 

De maneira inmediata é preciso por en marcha as seguintes medidas:

· Crear unha Estructura Organizativa Común, na que se integren tódolos axentes que interveñen na resolución de emergencias por incendios forestais.

_ Unha soa organización integrada para afrontar cada emerxencia

            _ Posto de mando único

            _ Plano de acción único e coordinado

            _ Sistema único de mobilización de recursos adicionais

· Catálogo de Medios e Recursos, cátalogo a elaborar pola Xunta de Galicia que recolla tódala información relativa aos medios e recursos pertenecentes ás distintas Administracións Públicas, organizacións, empresas, asociacións e cidadáns, mobilizables para facer frente ás emerxencias de incendios forestais.

· Que o sistema de comunicacións sexa único para todo o operativo de prevención e extinción de incendios forestais. Facilatar emisoras de banda aérea e facer unha distribución racional das mesmas, non se pode utilizar medios aéreos en extinción se non hai comunicación cos mesmos (norma de seguridade básica).

· Que a cobertura do sistema de comunicacións sexa axeitada en todo o territorio, hoxe aínda quedan zonas escuras onde a comunicación e deficitaria.

· Buscar a maneira de ter unha canle de comunicación entre todos os colectivos-servizos que participan na extinción dun lume forestal/sinistro, protocolos onde exista unha coordinación real e efectiva.

· Posta inmediata de cursos de formación a todo operativo de prevención e loita contra o lume, moi especialmente para as brigadas forestais/integrantes dos Servizos Forestais facendo fincapé na seguridade e saúde.

· Programar un curso específico para Directores de Extinción tanto para pequenos como para grandes incendios.

· Dar a coñecer os distintos protocolos de actuación, INFOGA/Protección Civil,  a todo o operativo de emerxencias especialmente aos Servizos Forestais en canto no se elabore o Plano Operativo Integrado de Emerxencias.

· Vehículos, non se está tendo en conta ningunha das medidas que se aconsellan precisamente para unha maior seguridade e operatividade dos mesmos, recomendacións: que os vehículos empregados na prevención e extinción de lumes forestais sexan visibles e identificables dende o aire e dende a terra (Real Decreto 485/1997), dotalos de sinales luminosas e acústicas. As cores de seguridade recomendables son amarelo ou amarelo-alaranxado con identificación numérica en cor de contraste negro no teito e nos laterais...

· Software, crear un software que permita ver o itinerario máis rápido para cegar a emergencia. Este software deberá integrarse nun entorno GIS ao fin de facer máis doada a coordinación e a movilización dos medios.

· Servizo de Extinción de Incendios Forestais público, As empresas de servizos forestais, cooperativas, comunidades propietarias de montes…actuaran mediante convenios como colaboradoras do dispositivo de extinción.

· Os Parque de Bombeiros Comarcais, funcionarán e xestionaranse mediante o modelo de consorcios, xestión pública dos mesmos (Xunta de Galicia, Deputacións e Concellos). Colaboraran na extinción dos incendios forestais coordinados polos Servizos Forestais.

(ANEXOII)

Brigadas de Investigación e Prevención de Incendios Forestais (BIPIF)

A cada incendio forestal débeselle por nome e apelidos, débese rematar coa impunidade con que actúan os incendiarios. Na última decada unha media de 10.000 incendios ao ano en Galicia (10.000 delictos medioambientais na mairía dos casos realizados con total impunidade sen identificar o autor ou autores).

Pechando o triángulo, é preciso afondar na análise das causas dos incendios. A investigación das causas débe ser o eixo sobre o que se plantexe calqueira política de montes, xa que unha vez coñecidas as pautas de comportamento da poboación que atenta contra os ecosistemas forestais, podemos artellar medidas axeitadas para a minimizar e erradicar os incendios producidos por causas humanas. 

Prevención Pásiva, Prevención Áctiva e Prevención Interactiva, os tres vértices do triángulo da prevención dos lumes forestais, non podemos seguir tendo un número tan considerable de lumes da que descoñecemos a causa, debemos de reflexionar sobre o estudo realizado polo CSIC onde se establece que no caso de Galicia máis do 99 % dos lumes forestais son producidos pola man do home polo tanto previsibles e evitables.

· Prevención Pásiva, baseada na compartimentación do territorio, rede de camiños, puntos de auga, devasas, áreas cortalumes, puntos de vixiancia, mapa de recursos materiais, técnicos e humanos, elaboración de mapas de risco, elaboración de isocronas para mellora-la operatividade dos servizos e as localizacións máis axeitadas dos medios…esta prevención encargase de todas e cada unha das infraestructuras que lle dan o territorio unha operatividade para prever en primeira instancia e actuar coa máxima rapidez e efectividade cando se produce o incendio.
· Prevención Áctiva, a que leva a cabo fundamentalmente o recurso humano, polo tanto é moi importante dotalo dos medios que precisa, número axeitado de axentes, brigadas de prevención-extinción, formación, campañas de educación-sensibilización, dependencias, loxística, medios materiais e técnicos, lei propia, protocolos de actuación e coordinación, aplicación da lexislación e normativa…

· Prevención Interactiva, método de prevención que se basa na investigación dos lumes forestais xa pasados. Intentase sacar o máximo proveito da situación mediante a obtención dunha información privilexiada (axentes forestais da zona, brigadas forestais, autobombistas…os traballadores/as dos Servizos Forestais en prácticamente tódolos incendios son os primeiros en chegar polo tanto son informates clave), prevención decisiva para implementar futuras medidas de política forestal.   “DEBEMOS DE COÑECER A CAUSALIDADE DOS LUMES FORESTAIS PARA EVITAR A SÚA REPETICIÓN”

PROPOSTA:

Creación de Unidades Especializadas de Investigación de Causas de Incendios Forestais dentro das forzas de orde pública e dos servizos forestais. 

Dende o CDMG consideramos que neste senso os funcionarios da Escala de Axentes Forestais deben cumprir un papel determinante, por coñecementos, por que están integrados no medio, por que son informantes clave.
Denominación, como “o mellor lume é aquel que non se produce” o fin principal ten que ser evitar estes sinistros polo tanto é lóxico que debemos intentar adiantarnos o problema ou a situacións previsibles (lumes producidos por liñas eléctricas, vías ferroviarias, dificultade na extinción por incumprimento de normativa, liortas entre comunidades, por enfrentamentos en zonas de caza, lume como ferramenta para a creación de pastos…): A denominación máis axeitada sería a de BIPIF Brigada de Investigación e Prevención de Incendios Forestais.

Selección do Persoal, mediante concurso interno da Escala de Axentes Forestais, tendo en consideración: curriculo, experiencia, formación especifica en investigación de incendios e delictos medioambientais, anos de servizo nas administracións públicas…

Coordinación, é urxente establecer “Protocolos de Actuación e Coordinación” para evitar duplicidade de actuacións, malestar por apropiación de información ou forzar a entrega de información dun colectivo a outro. Débese de establecer a coordinación cos Axentes Forestais de cada Distrito Forestal mediante a supervisión dos Axentes Territoriais. ¿Cómo se explica que en Pontevedra haxa máis detidos que en Ourense cando nesta última provincia concentranse na última década unha boa parte dos incendios forestais do país?.

Calquer Axente Forestal pode e debe de investigar as causas de incendios (regulamento e demáis normativa en vigor), recoller probas, protexer os vestixios que atope…facer un seguimento do acontecido na súa zona, as BIPIF teñen que realizar as súas labouras en coordinación cos axentes de cada unha das zonas en que se compartimenta o Distrito, facer participes ao conxunto do colectivo tanto na investigación como a hora de realizar os informes-intrucción-denuncia (crear equipo). 

Consideramos que de porse en práctica o traballo en equipo, os resultados en canto a saber: cales son as causas dos lumes, a identificación de móbiles, localización de vestixios, pautas de comportamento dos incendiarios…serían moito máis positivos que os acadados ata o de agora.   

Protocolos de actuación e coordinación para aproveitar os recursos humanos que interveñen na investigación das causas dos incendios (axentes forestais, policía autonómica, SEPRONA ou policías locais de selo caso).

Exemplo de descoordinación, serían moitos e variados os exemplos mais pode servir o acontecido a mediados do mes de setembro deste verán como demostración da falla de coordinación: un artefcato incendiario atopado polos veciños da parroquia de Lampai, Teo (A Coruña), para recoller o artefacto despois de aparecer nos medios de comunicación, personóuse diante dos veciños unha parella da Guardia Civil, máis tarde interesóuse polo artefacto a Policía Autónomica e acabou a Policía Local de Teo en busca do devandito  aparello na parroquia. Coido que sobran os comentarios.  

Aclara-lo carácter de Policía Xudicial Xenérica dos Axentes Forestais de Galicia (recollido na Lei de Enxuizamento Criminal, na Lei do Corpo de Axentes Forestais de Cataluña “Agents Rurals de Catalunya”, na modificación da Lei de Montes Estatal…). No caso do noso país hai unha confusión, a veces intencionada, sobre a figura dos axentes forestais o cal non axuda a clarificar as funcións, a optimizar os recursos humanos e a conquerir os obxectivos propostos.

Formación, os cursos organizados ata o de agora pola Xunta de Galiza en canto a “Investigación de Incendios Forestais” non son homologados por función pública ao non ser programados dentro da Formación Continua das Administracións Públicas ou dentro da programación da Escola Galega de Administración Pública.

É imprescindible levar adiante un plano de formación básico sobre Dereito Medioambiental, complementando esta formación con cursos especializados sobre Investigación da Causalidade de Incendios Forestais e demáis cursos que complementen unha formación integral sobre montes e medio ambiente ao conxunto da Escala de Axentes Forestais e as Forzas de Seguridade. Consideramos que o tratarse de formación especializada de investigación policial, actuacións e dilixencias baixo a dirección da fiscalía…o centro máis axeitado para proporcionar esta formación é a Escola Galega de Seguridade.

Asesoramento xurídico, precisase de asesoramento xurídico especializado hoxe prácticamente inexistente ou complementado por cada axente mediante a busca de solucións individuais ao traves de asesoramento exterior aos servizos oficiais da Xunta.

Dado que todos os lumes forestais provocados constituen delicto tipificado no Código Penal a investigación debería cursarse directamente ás fiscalías ou xulgados competentes.

Dependencia das BIPIF, no caso das brigadas integradas por Axentes Forestais, directamente da Delegación Provincial de Medio Rural en temas relacionados coa investigación de incendios, en permanente coordinación cos Distritos Forestais que serán os que sinalen as prioiridades en cada unha das zonas de actuación. Os compoñentes das BIPIF comunicaran aos Axentes Territoriais as actuacións que pretenden levar adiante en cada zona así como a axuda que precisen do resto de compoñentes dos servizos forestais (axentes, brigadas, vixiantes, autobombistas…).

Número de axentes das BIPIF, a estructura das actuais BIPIF é inoperativo, como mínimo a composición debe de ser de tres axentes por brigada (número de compoñentes das brigadas de investigación noutras comunidades autónomas) ou unha brigada máis ampla que cubra o conxunto da provincia cunha resposta máis rápida para evitar a perda de vestixios e facer máis doada a investigación do delicto cometido. Cunha brigada máis ampla permitiría cubrir tódolos días (hoxe as brigadas na tempada de máximo risco realizan o seu traballo en días alternos).

Tamén se ten quer en conta que todo o persoal que se integre nas BIPIF deixará de facer en tempadas punta os seus traballos cotiás propios dos Distritos Forestais, é preciso que dende a Dirección Xeral de Función Pública da Consellería de Presidencia se teña en conta está consideración. 

Observando as actuais RPTs  demostrase que e preciso ampliar a plantilla da Escala de Axentes Forestais se realmente queremos ofrecer o servizo público que a sociedade demanda e os nosos montes precisan. 

(ANEXO III)

ORDENACIÓN dos USOS do SOLO no ESPAZO FORESTAL

Regulación do uso do solo , Selvicultura Preventiva, conseguir estructuras de masas con menor grao de combustibilidade. Fraccionar a continuidade do modelo de combustible. Creación e mantemento de áreas cortalumes (pastizais, castiñeiros, carballos bidueiros e outras frondosas intercaladas nos ecosistemas forestais)

Realizar un inventario de zonas agrícolas abandoadas que se atopen no medio forestal. Estas zonas manterianse como áreas cortalumes, favorecendo a diversificación da paisaxe, estas áreas evitarían o impacto ambiental e paisaxistico de moitas das actuais devasas basadas na eliminación total da vexetacicón ata o solo mineral  

Ordenación de pastos con normativa ao respecto. O uso do lume nas zonas de montaña é unha práctica tradicional, moi arraigada en Galicia, a que se deben de dar mecanismos alternativos. Estes mecanismos pasan por unha correcta xestión do pastoreo, integrada na ordenación do territorio, inclusión da ordenación silvopastoral nos correspondentes planos de xestión dos montes.

Determinación de áreas pastables, zonas dotadas de infraestructuras básicas para o desenvolvemento da gandeiria e outras zonas nas que as actuacións limitaranse a desbouzados selectivos e a unha xestión gandeira encamiñada a evitar o uso do lume como feramenta tradicional.

Promocionar o uso da biomasa forestal non madeirable para a obtención de enerxía eléctrica e a obtención compost. Evitariamos con elo a perigosa acumulación de material inflamable, contribuiría a evitar o despoboamento do rural ademáis de contribuir a loita contra o cambio climático.

(ANEXO IV)

EDUCACIÓN SENSIBILIZACIÓN FORMACIÓN

Educar a poboación

Mentras o conxunto da poboación non entenda o perigo que supon facer lume sen tomar as precaucións axeitadas, e tendo en consideración que moi a miudo o lume prodúcese e provócase baixo condicionantes meteorolóxicos moi esgrevios, como os que se dan en moitos días de verán e outras épocas do ano, a loita contra os incendios forestais seguirá dependendo en gran medida de equipos moi costosos, como os avións antiincendios, e o seu éxito será solo limitado e dependerá maiormente da sorte.

Mike Jurvelius, igual que outros estudiosos da problemática dos incendios, experto da FAO en incendios forestais analizando a situación aconsellou:

“Investir en educación logrará reducir o número de incendios e os seus efectos económicos, ecolóxicos e sociais. O custo de campañas de formación sobre os riscos dos incendios forestais é moi baixo comparado, por exemplo, cos dun hidroavión antiincendios, que ten un custo medio de 4.000 euros por hora de voó”.   

Os seres humans contamos coa protección dos bosques ao longo da historia. Neste último milenio a nosa relación coa foresta desequilibrouse, xa que a nosa civilización desenvolveuse a costa dunha grande perda do hábitat forestal. O noso reto presente e futuro consiste en restablecer o respecto ós bosques e ao monte como elementos básicos da diversidade da vida sobre a terra    

A madeira é un dos recursos máis antigos usado polo ser humano, como fonte de enerxía e como materia prima, un recurso renovable imprescindible para o futuro da humanidade. Lonxe de reducirse a súa importancia, a demanda mundial de madeira é crecente, como atestiguan os informes da FAO, incremento da superficie obxecto de aproveitamento madeireiro do 130% entre 1960 e 1995, medre do consumo do papel nos paises desenvolvimos na última década do 350%. Pola contra a deforestación a nivel global acada niveis alarmantes cunha achega media de 16 millóns de hectáreas ao ano.

Ao longo da historia a deforestación deixou o solo exposto as forzas erosivas da natureza. Terras antes productivas tornaronse en rexións estériles e asoballadas pola sequía.

Investigacións recentes indican que a perda de bosques intensifica o efecto invernadoiro, causado polo dióxido de carbono emitido polos combustibles fósiles. En cambio as follas das árbores absorben o dióxido de carbono retirándoo da atmósfera, esto fainos imprescindibles como reguladores do clima. A adaptación aos cambios climáticos globais vai a ser costosa, especialmente nas rexións de latitude media no Hemisferio Norde, todo apunta a que a tendencia á sequía reducirá as colleitas, acelerará a perda de biodiversidade e incrementara os danos por unha maior concentración de catastrofes naturais.

2006 Ano Internacional dos Desertos e a Desertificación. Ano adicado pola ONU para sensibilizar a sociedade sobre a importancia de coidar os ecosistemas e evitar a desertificación do territorio. 

A desertificación é causada principalmente polas actividades humanas: variación e alteración do clima, sobreexplotación e uso inapropiado das terras. A probeza , inestabilidade política, deforestación, INCENDIOS FORESTAIS que no caso do noso país son o maior factor de destrucción dos ecosistemas naturais, Galicia ocupa desde fai anos o primeiro lugar de todo o mundo occidental na incidencia dos lumes forestais (no conxunto do Estado na última década 50% dos incendios e entre o 30-40% da superficie forestal afectada,  malia as súas condicións climáticas a incidencia dos lumes forestais na nosa terra é de 8 a 12 veces superior a media estatatal ).

Se temos en consideración o informe realizado despois dun estudio pormenorizado (periodo 1968-2003) polo CSIC -estudio presentado no verán de 2005- onde se demostra que máis do 99% dos lumes forestais producidos en Galicia son provocados pola actividade humana, intencionadamente ou por neglixencias, podemos concluir polo tanto que son evitables e en moitos casos previsibles.

En  Ourense a Fiscalía constata que 1 de cada 8 incendios forestais en España  prodúcense na provincia de Ourense (ano 2004).

Aínda que resulte redundante, as consecuencias dos lumes forestais son nefastas para o medio: erosión do solo –un recurso vital para a vida- destrucción de flora e fauna, deterioración da paisaxe, contribución ao cambio climático global, perdas económicas polo estrago dos recursos que proporciona a foresta, custes dos medios de extinción, perda de vidas humanas, inundacións, multitude de efectos colaterais nos ecosistemas…

É preciso Implicar ao conxunto da sociedade na solución do problema

Entre as demandas que as distintas organizacións (políticas, sindicais, de defensa da natureza e sociais) que integramos ao Comité de Defensa do Monte Galego, así como os distintos informes, estudios e propostas realizadas a nivel local, autónomico, estatal e de organismos internacionais o punto onde a coincidencia e maioritaria é na necesidade de levar adiante campañas de formación e sensibilización:

Traslado ao eido educativo dos contados e coñecementos ambientais e fomento en toda a sociedade de valores que favorezan comportamentos compatíbeis coa preservación e mellora do medio (campañas de concienciación e sensibilización). Cómpre formar e informar especialmente as comunidades de propietarios de montes, promovendo o sentimento de identidade positiva entre o veciño e o monte.

O monte veciñal galego está constituido por 2800 comunidades que posúen unhas 650.000 hectáreas de monte, a cuarta parte do territorio e un 33% do monte do país, estes montes aportan considerables beneficios non só os seus propietarios senon que ao conxunto da sociedade, lugares de lecer, pulmóns das cidades, biodiversidade, reguladores do ciclo da auga… inconcebiblemente o monte veciñal tampouco existe nos planos formativos do sistema educativo. 

Para valorar os nosos ecosistemas forestais e o papel que os montes veciñais en man común cumpren, é preciso formar e informar as comunidades propietarias e o conxunto da sociedade, débense de elaborar e por en marcha campañas de concienciación e divulgación dirixidas a poboación en xeral.

Nestas campañas formativas e informativas consideramos que as organizacións de defensa da natureza deben de cumprir un papel esencial.

Planos de formación especifica para os traballadores e traballadoras forestais, a calquera traballador e traballadora débeselle impartir unha formación axeitada e previa o desenvolvemento das súas actividades.

Ademáis, todo o persoal fixo e contratado tanto pola Administración como polas empresas, en todólos traballos forestais, deberá recibir unha formación contínua axeitada a laboura que realice.

Os Planos de formación enfocaránse especialmente a saúde laboral e a prevención de riscos laborais, cursos avanzados de extinción de incendios forestais, dirección de persoal, estratexias de extinción, coñecemento e uso de maquinaria, ferramentas e vehículos, selvicultura preventiva, conservación de flora e fauna…   

(ANEXO V)

CREACIÓN de EMPREGO

    As Administracións Públicas deberán de establecer os ratios de persoal necesario para as tarefas de prevención e extinción de incendios dacordo a superficie forestal, aos montes, espazos naturais protexidos e outros espazos susceptibles de sufrir incendios. Establecer o número de traballadores e traballadoras, persoal laboral e funcionario, ao igual que se regulan noutros servizos públicos esenciais.

    É imprescindible rematar coa actual situación de total precariedade en canto a salarios, dereitos básicos laborais…o sector forestal, prácticamente caso único na UE, en Galicia non conta con CONVENIO colectivo. 

   Unha nova estratexia forestal debe de incluí-la gran diversidade de situacións ecolóxicas, económicas e sociais que existen en Galicia, e ha de ter como obxectivo fundamental o aproveitamento sostible dos recursos forestais, o control da erosión, do ciclo hidrolóxico e o mantemento da biodiversidade. Deben sentarse as bases dunha explotación e xestión racional dos sistemas forestais que garantan a súa conservación, a súa multifuncionalidade e o seu desenvolvemento sostible.

   Prodúcese un forte custo por non actuar en tempo, polo desleixamento a que están sometidas as masas forestais; un custo con gran repercusión tanto debido á desaparición dos ecosistemas forestais, a destrucción da cuberta vexetal, o incremento dos riscos de erosión, etc., como pola perda de madeira, ecositemas, paisaxe…por mor dos incendios, polos enormes gastos de extinción, ademais da perda de vidas humanas que se produce tódolos anos.

Os efectos dos lumes minimizaríanse se se programasen e se realizasen os traballos ó seu debido tempo. A política aplicada para dota-lo territorio de infraestructuras de protección non pode ser máis nefasta: construíronse miles de quilómetros de pistas forestais, moitas delas mesmo en áreas ocupadas por bosques autóctonos, alterando gravemente a paisaxe; devasas de ata corenta metros de ancho que ocupan miles de hectáreas. Gran parte de todas estas actuacións non cumpren hoxe a súa misión porque están totalmente abandonadas ou en moi mal estado, e o que debía se-la rede básica de pistas forestais está impracticable por falla de mantemento (é necesario facer unha planificación con obxectivos definidos para evitar gastos inútiles); pode servirnos de exemplo o ocorrido nos últimos anos (especialmente desde o ano 2000): a principios de verán non están realizados os traballos preventivos na maioríaados montes a pesares de que están orzamentados e adxudicados. Inconcibiblemente, estas labores que se teñen que realizar prioritariamente a finais da primaveira principios de verán, téñense realizado despois do verán ou en plena invernía, con neve nos cumios das montañas, fortes temporais e choivas que impiden un bó rendemento con maquinaria pesada de cadeas  realizase a construcción e o mantenemento de devasas ou intentase arranxar camiños forestais. Desbouzados a destempo inxustificados moitas das veces, posto que cando chega o verán volta a estar cheo de herbáceas polo que o diñeiro público gastado non cumpre o fin para o que foi asiganado ¿cómo se xustifican é posible justificar este anacronismo?.

Un paso importante na mellora e profesionalización dos Servicios de Extinción de Incendios deuse polos acordos acadados o 13 de xullo de 1998 (Acordos sobre o crecemento de emprego en Galicia), mediante os cales se consolida un cadro de persoal laboral mínimo para a prevención e a extinción de incendios; estes acordos foron ampliados posteriormente coa figura de persoal laboral fixo-discontinuo. Valorando de forma positiva esta medida, o certo é que hoxe é preciso mellorar as condicións socio-laborais do persoal que integran os Servizos Forestais da Xunta de Galicia, tanto persoal laboral como persoal funcionario.

A realidade é que cómpre ampliar os programas de emprego para o sector forestal no medio rural, por exemplo co prometido xa fai tempo Programa de Acción no Mundo Rural, que se esqueceu, non se negociou nin se levou á práctica.

Actualmente, comarcas enteiras, sobre todo da Galicia interior, zonas deprimidas de alta montaña, sofren un grave proceso de desertización con medras demográficas negativas (o 92 % dos concellos de Lugo e Ourense perderon poboación dende os anos noventa); tendo en conta o carácter estratéxico do sector forestal e o gasto de divisas cada vez maior para a importación de madeira doutros países, calquera investimento que se faga no sector ten garantida a súa rendabilidade.

Faise necesaria a aplicación dunha política forestal, con repercusión dos beneficios do monte nos habitantes do lugar. É preciso que exista poboación integrada no medio que explote os recursos naturais de forma sostible. Hai que implicar a poboación rural na defensa e xestión dos ecosistemas forestais.

A silvicultura industrial a grande escala en áreas rurais pode non beneficiar estas zonas, en termos sociais e económicos; de feito e ata o de agora, o principal beneficio reverte en áreas máis prósperas con cargo a estas zonas rurais.

As repoboacións que se realizaron en Galicia e que se seguen a facer con fins exclusivamente productivos atópanse en xeral moi por baixo da súa capacidade de producción por falla de coidados; de feito, os montes veciñais conveniados coa Xunta de Galicia están en un evidente estado de abandono (368.691 hectáreas de montes veciñais xestionados pola Xunta); no ano 1996 produciron arredor de 500.000 m3 de madeira —media de só 1,35 m3/ha ano—, cando esta producción no resto dos montes de Galicia está por riba dos 10 m3/ha ano.

*Dados da entonces Consellería de Agricultura

Non resulta doado calcula-los empregos que xera o sector forestal no que se refire ós traballos silvícolas, pero pódese calcular unha aproximación; así, nunha análise sobre o emprego rexional no sector “fôret/bois”, M. Normandin establece que para o coidado do monte en condicións normais na UE é necesario un empregado por cada 100 hectáreas, polo que 1.000.000 de hectáreas proporcionan arredor de 10.000 empregos só en tarefas de tratamentos silvícolas; polo tanto, as 368.691 hectáreas de montes veciñais xestionadas pola Xunta tiñan que ter ó longo de todo o ano 3.700 traballadores forestais, (hoxe non hai practicamente ningún).

Considerando que Galicia ten máis de 800.000 hectáreas ocupadas actualmente por mato, estamos diante dun sector cun enorme potencial de creación de emprego, especialmente en traballos de tratamentos silvícolas, explotacións silvo-pastorais, traballos de repoboación, de xestión dos montes, de mantenemento…a iste viveiro de creación de emprego hai que engadir as persoas dedicadas a prevención e extinción de incendios. 

Tendo en consideración as estimacións da OIT e da FAO (cada posto forestal creado induce a creación de 2 a 4 postos de traballo nos sectores secundarios e de servicios), de levar adiante estes programas estariamos no camiño da fixación de poboación no rural.

Consolidando o emprego no sector, gañaríanse, entre outras, as seguintes vantaxes:

_  Permitiría a especialización forestal.

_  Fixaría postos de traballo en comarcas deprimidas.

_  Aumentaria o rendemento.

_  Ligaría os traballadores e traballadoras ó monte.

_  Aumentaría a seguridade no traballo.

_ O adianto tecnolóxico do sector está ligado ó emprego estable (exemplos, Finlandia, Suecia, Canadá, etc.).

Pero non só non se destinan recursos propios para levar adiante os necesarios traballos de coidado dos montes e bosques, senón que, inconcibiblemente, Galicia ten perdido fondos Europeos FEOGA-Garantía. Por desleixamento, ineficacia administrativa ou incompetencia política, no período 1993-1999 perdeuse de reforestar en Galicia 31.250 hectáreas e só se executaron 6.248 millóns de pesetas; outros 13.200 millóns de pesetas devolvéronse a Bruxelas.

No ano 1998 e 1999 deixaron de executarse 1.651 e 1.434 millóns de pesetas respectivamente (3.085 millóns de pesetas en total), fondos xa cofinanciados pola Xunta ó abeiro dos acordos sobre medidas para o crecemento do emprego en Galicia para o período 1998-2001.

Para o período 2000-2006, debido ó desleixo dos responsables da Consellería de Medio Ambiente, estivo a piques de se reducir nun 80 % a superficie garantida para reforestación nun primeiro momento (de 100.000 hectáreas comprometidas inicialmente a escasas 22.000 hectáreas); gracias á presión exercida dende distintos sectores sociais, conseguiuse a última hora garanti-los fondos necesarios para cofinancia-lo 75 % que achega a UE. Estes programas supoñen a creación de emprego no rural e o mantemento da actividade de pequenas e medianas empresas do sector.

Tendo en conta o carácter estratéxico do sector; considerando o actual abandono de miles de hectáreas con clara vocación forestal, as miles de hectáreas en proceso de erosión, as miles de hectáreas que non reciben ningún tipo de tratamento selvícola, coa maioría dos montes sen ordenar; considerando outrosí que a demanda de productos forestais non se reduce, senón que, contrariamente, a escala mundial o consumo de madeira medrou de 2.930 millóns de m3 en 1980 a 3.510 de m3 en 1990, paralelamente a superficie de bosques no mesmo período reduciuse de 3.610 millóns de hectáreas a 3.440. 

Analizando os datos anteriores e considerando a situación de grave despoboamento das zonas rurais, o sector forestal pode constituír un dos motores de desenvolvemento destas zonas, conseguiríanse deste xeito varios obxectivos a un tempo: a fixación da poboación no rural, o mantemento dos ecosistemas, a conservación da cultura, da etnografía… Polo tanto, a rendabilidade económica e social de investimentos no sector está máis que garantida.

(ANEXO VI)

SEGURIDADE e SAÚDE LABORAL

Seguridade e eficacia son dous conceptos inseparables na extinción de incendios forestais. Unha extinción eficaz require unha axeitada xestión preventiva baseada na formación, entrenamento do persoal, equipamento correcto. É preciso levar adiante programas que prioricen a seguridade e a saúde nos Servizos Forestais axeitando a súa situación aos tempos actuais.

Establecer programas de formación para todo o persoal que interven na prevención e extinción de incendios forestais.

A prevención de incendios forestais, e sobre todo a extinción, desenvólvese en condicións difíciles, en situacións de precipitación e nerviosismo, por orografías complicadas, de noite, coa utilización de equipos e ferramentas perigosos, realizando liñas de defensa, practicando como último recurso contralumes… Estes factores provocan tódolos anos unha alta sinistralidade, polo que é necesario incrementa-las medidas de prevención mellorando os equipos de extinción, a coordinación dos medios e os equipos de protección individual (EPIs), aplicando integramente a Lei de prevención de riscos laborais e tódalas medidas de seguridade e protección necesarias nunhas tarefas de alto risco.

É imprescindible pór en marcha cursos de formación específicos para todo o persoal forestal (técnicos, axentes forestais, persoal de prevención-extinción) co fin de reduci-la alta sinistralidade, mellora-la protección individual e colectiva, así como a propia conservación e protección dos recursos naturais e materiais.

Os incendios ocasionan a perda de vidas humanas tanto nos labores de extinción como polo avance do propio lume, que ás veces pode sorprende-los habitantes do territorio. A perda de vidas humanas e a sinistralidade van en aumento nos últimos anos. 

Perda de vidas humanas de traballadores e traballadoras, combatentes contra incendios forestais no Estado español:

1996………………………………1

1997………………………………4

1998………………………………4

1999………………………………6

2000………………………………7

                   2005………………………………25

En Galicia, dúas persoas perderon a vida na onda de incendios do mes de marzo do ano 2000 cando foron sorprendidos polo lume, no 2004 foron 5 as persoas atrapadas polo lume (queimas autorizadas oficialmente), ano 2006 dúas persoas tamén pola realización de queimas.

A estes falecidos hai que engadir que no mes de setembro do ano 2000, se produciron dous graves accidentes de tráfico na autovía A-52 nos que perderon a vida catro persoas e varias resultaron feridas graves debido, entre outros factores, á acumulación de fume pola gran cantidade de incendios que ese día había no Val do Limia e no Val do Arnoia.

Destacar este ano, 2006, a morte das cinco persoas debido os incendios da tempada de verán. 

En febreiro de 1996 entraba en vigor a Lei de prevención de riscos laborais, trasposta da Directiva comunitaria correspondente. É significativo que, despois deste dilatado tempo, nos servicios forestais e de defensa contra incendios forestais da Xunta de Galicia non se fixera aínda a avaliación de riscos e o necesario e imprescindible plan de prevención. Cando se aprobou a lei, a Administración fixouse un prazo de seis meses para realizalo.

Debido ó incumprimento da Lei de Prevención de Riscos Laborais,  e as normas complementarias e mesmo da normativa laboral básica, danse con frecuencia situacións como:

_  Xornadas laborais que exceden en moito o admisible

_  EPIs (roupa, calzado, lentes, casco, máscara…) non homologados, xa caducados
       ou, para aforrar, equipamentos incompletos.

_ Falta de material básico de extinción, como equipos autónomos de respiración ou asistencia de ambulancias en grandes incendios.

_  Bases de helicópteros en condicións precarias de habitabilidade.

_ Vehículos de extinción con só o conductor, sen axudante, cando esta era xa unha recomendación recollida nos manuais de extinción do ICONA en 1980.

_ Torres de vixilancia de incendios nos puntos máis altos dos montes e serras en condicións precarias en canto a condicións de habitabilidade.

_ Utilización de retardantes, viscosantes e outros aditivos sen a suficiente información, cando se trata de productos irritantes e perigosos para a saúde de quen os manipula e para a poboación en caso de mal uso.

_ Falta de colaboración das compañías eléctricas que, a pesar de llo ter solicitado moi a miúdo, non cortan o fluído eléctrico, co grave risco de electrocución do persoal de extinción, ó traballar en incendios baixo liñas de media e alta tensión.

_ Falta de planos de formación específicos para todo o persoal que melloren tanto a protección individual como colectiva.

_ Falla de emisoras de banda aérea para a coordinación dos medios de terra coas aeronaves que participan na extinción.

A adhesión do Estado español á Unión Europea esixe a aplicación de diferentes directivas comunitarias destinadas a proporcionar unhas disposicións mínimas de seguridade e saúde que garantan a protección axeitada dos traballadores e traballadoras, establecendo as normas que deben de cumprir os EPIs en temas de incendios forestais.

 Estas directivas son as seguintes:

 Directiva marco 89/391

O 12 de xuño de 1989 publícase no Diario Oficial das Comunidades Europeas a Directiva marco 89/391 CEE do Consello, relativa á aplicación de medidas para promove-la mellora da seguridade e da saúde dos traballadores e traballadoras.

O 10 de febreiro de 1996 efectúase a transposición desta directiva e entra en vigor no Estado español a Lei de Prevención de Riscos Laborais (LPRL), Lei 31/1995, consideramos que a LPRL debe de ser de aplicación plena aos colectivos que desenvolven o seu traballo para prever, detectar e extinguir os incendios forestais, ao igual que os Reales Decretos e Regulamentos que a desenrolan.

Dadas as especificidades dos riscos derivados das tarefas que desenrolan estes colectivos de traballadores e traballadoras, especialmente nas labouras de extinción, habería que desenvolver e concretar a aplicación específica da LPRL  

Directiva do Consello 89/656/CEE

Esta directiva establece as disposicións mínimas de seguridade e saúde que garanten unha protección axeitada do traballador e traballadora na utilización dos EPIs.

Directiva do Consello 89/686

Baseada na Directiva marco, publícase a Directiva do Consello 89/686 que establece as esixencias mínimas e esenciais que deberán cumprir tódolos EPIs independentemente do lugar onde se exerza a actividade. Está recollida na normativa española polo Real Decreto 1407/1992, publicado o 28 de decembro polo que se regula a comercialización e libre circulación intracomunitaria dos equipos de protección individual. 

Real Decreto 486/1997, de 14 de abril

Establécense as disposición mínimas de seguridade e saúde nos lugares de traballo.

Instalacións, deben de existir instalacións axeitadas que sexan o lugar de inicio e remate da xornada laboral (punto de encontro das brigadas e medios). Tamén se deben de axeitar as instalacións con que contan as oficiñas dos Distritos Forestais ás necesidades tanto dos traballadores e traballadoras dos Servizos Forestais como dos cidadáns. 

Arranxo e construcción de bases de medios terrestres, bases de helicópteros, torretas e casetas de vixiancia.

As instalacións deben de cumplir alomenos co establecido no Real Decreto 486/1997, rematando coa actual precariedade ou inexistencia das mesmas.

Vehículos, ao fin de garantir a identificación e a detección dos vehículos empregados nas tarefas de prevención, detección e extinción de incendios forestais, co fin de incrementar a seguridade dos seus ocupantes e a operatividade dos sitemas de detección e extinción, estes vehículos deberán ser doados de ver e identificables dende a terra e dende o aire polos medios aéreos, attenderán para elo as especificacións recollidas no Real Decreto 485/1997, de 14 de abril, sobre disposicións mínimas en materia de sinalización de seguridade e saúde no traballo, especialmente débese de ter en conta o recollido no Anexo II (cores de seguridade e cores de contraste) e Anexo IV (sinales luminosas e acustícas).

É imprescindible que para os vehículos empregados na prevención e extinción dos incendios forestais se estableza de forma regulamentaria, cos mesmos estén dotados de alomenos:

* Un ambú (reanimador)

* Equipos de respiración asistida para o máximo de prazas do vehículo

* Botiquín completo

* GPS

* Sistemas de autoprotección e defensa

